Sanctum Baptisma

De Officio 

Sanctum Baptisma initiatio plena est per aquam et Spiritum Sanctum in Corpus Domini Ecclesiam. Vinculum a Deo institutum in Baptismate indissolubile est.

Decet Sanctum Baptisma in Eucharistia ministrare ut liturgiam principalem in Dominica vel alio festo.

Episcopus, si adest, celebrans est; et oportet eum Verbum praedicare et in Baptismate Eucharistiaque praesidere. Ad Baptisma, episcopus in Praesentatione et Examinatione Candidatorum officiat; Gratiarum Actionem super Aquam recitat; [Chrisma consecrat;] orationem, “Pater caelestis, tibi gratias agimus quoniam ex aqua et Spiritu Sancto,” recitat; et in sequentibus officiat.

In absentia episcopi, presbyter celebrans est et ad liturgiam praesidet. Si presbyter Chrismate nuper baptizatum consignat, necesse est ut Chrisma ab episcopo antehac consecratum sit.

Debet quisque candidatus ad Sanctum Baptisma saltem duos sponsores baptizatos habere.

Sponsores adultorum et liberorum natu maiorum candidatos proprios praebent quos ipso facto approbant, et propositum annuntiant ut oratione exemploque eos in vita Christiana sustineant. Sponsores infantium, vulgo nominati patrini et matrinae, candidatos proprios praebent; pro se promissiones et pro candidatis propriis vota faciunt.

Decet ut parentes in patrinis matrinisque prolium suorum includantur. Oportet ut parentes et patrini et matrini de significatione Baptismatis doceantur, de muneribus suis ad novos Christianos adiuvandum ut in cognitione Dei caritateque crescant, et de officiis illorum qui Ecclesiae membra sunt.

Praecepta Adiuncta in pagina 312 [Libri Precum Publicarum] dantur.

Sanctum Baptisma

Hymnus, psalmus, vel antiphona canatur.

Populo stante, Celebrans dicat
               Benedictus Deus: Pater, et Filius, et Spiritus Sanctus.

Populus      Et benedictum regnum eius, nunc et semper et in saecula saeculorum.

               Amen.

Pro verbis supra, a Pascha usque ad Dominicam Pentecostes
Celebrans   Alleluia. Christus surrexit.

Populus     Surrexit Dominus vere. Alleluia.

In Quadragesima, et aliis occasionibus paenitentialibus
Celebrans   Benedictus Dominus qui dimittit omnia peccata nostra.

Populus     In saeculum misericordia eius.

Deinde Celebrans pergit

              Unum Corpus et unus Spiritus est;

Populus     Et una spes vocationis nostrae;

Celebrans   Unus Dominus, una Fides, unum Baptisma;

Populus     Unus Deus et Pater omnium.

Celebrans populo dicit
               Dominus vobiscum.

Populus      Et cum spiritu tuo.

Celebrans
   Oremus.

Collecta Diei
Populus     Amen.

Lectiones
Populus considit. Una lectio recitetur vel duae, sicut assignatur, Lectore incipiente
Lectio (de libro N. vel de epistola ad N.)

Post quamque lectionem, Lector dicat
             Verbum Domini. 

Populus   Deo Gratias.

aut Lector dicat   Hic finitur Lectio (Epistola)

Silentium sequatur.

Psalmus, hymnus, vel antiphona sequatur quamque lectionem.

Deinde, omnibus stantibus, Diaconus vel Sacerdos legit Evangelium, sic incipiens
             Lectio Sancti Evangelii Domini nostri Iesu Christi

             secundum (Mattheum vel Marcum vel Lucam vel Iohannem).

Populus   Gloria tibi, Domine.

Evangelio finito, lector dicit
            Evangelium Domini.

Populus   Laus tibi, Christe.

Sermo

Vel sermo post “Pax Domini” offerendum praedicetur.

Praesentatio et Examinatio Candidatorum

Celebrans dicit

Candidati pro Sancto Baptismate nunc praebebuntur.

[vel Candidatus (vel Candidata) pro Sancto Baptismate nunc praebebitur.]

Pro Adultis et Liberis natu Maioribus

Candidati qui pro seipsis respondere possunt a Sponsoribus suis singulatim sic praebentur

Sponsor       Praebeo N. ad accipiendum Sacramentum Baptismatis.

Celebrans quemque candidatum rogat

                 Baptizari vis?

Candidatus   Volo.

Pro Infantibus et Parvulis

Deinde candidati qui non pro seipisis respondere possunt a Parentibus et Patrinis Matrinisque suis singulatim sic praebentur

Parentes et Patrini et Matrinae
Praebeo N. ad accipiendum Sacramentum Baptismatis.

Omnibus praebitis, Celebrans parentes, patrinos matrinasque rogat
Efficere vultis ut hic parvulus, quem nunc praebetis, in fide Christiana vitaque educetur?

Parentes et Patrini et Matrinae
Volo, Deo adiuvante.

Celebrans

Adiuvare vultis hunc parvulum orationibus tuis testimonioque ut in mensuram aetatis plenitudinis Christi crescat?

Parentes et Patrini et Matrinae
Volo, Deo adiuvante.

Deinde Celebrans sic interrogat candidatos qui pro seipsis respondere possunt, et parentes, patrinos, matrinasque qui pro infantibus et parvulis respondent
Quaestio   Abrenuntiatis Satanae, et cunctis spiritibus iniquitatis contra Deum rebellantibus?

Responsio  Abrenuntio.

Quaestio   Abrenuntiatis potestatibus pravis huius mundi, quae creaturas Dei depravant et destruunt?

Responsio  Abrenuntio.

Quaestio   Abrenuntiatis seductionibus iniquitatis, te perducentibus a caritate Dei?

Responsio  Abrenuntio.

Quaestio   Convertitis ad Iesum Christum et eum accipitis Salvatorem tuum?

Responsio  Converto.

Quaestio   Confiditis ex animo gratiae eius et caritati?

Responsio  Confido.

Quaestio   Promittitis ei obedire Domino vestro?

Responsio  Promitto.

Si alii praebendi sunt, Episcopus dicit

Candidati alii nunc praebebuntur 

[vel Candidatus alius (vel Candidata alia) nunc praebebitur.]

Praebentes   Hos praebeo pro Confirmatione.

vel            Hos praebeo accipiendos in hanc Communionem.

vel            Hos praebeo qui volunt reaffirmare suos promissiones baptismales.

Episcopus candidatos rogat

Reaffirmatis renunciationem mali?

Candidatus  Reaffirmo.

Episcopus

Renovatis Iesu Christo votum?

Candidatus
Renovo, et gratia Dei eum sequar Salvatorem meum Dominumque.

Omnibus praebitis, Celebrans congregationem alloquitur, dicens

Qui has promissiones intuemini, vultis facere omnia secundum potentiam vestram ad adiuvandum hos homines in vita eorum in Christo?

Populus  Volumus.

Deinde Celebrans dicit, his vel similibus verbis,

Nos iungamus cum eis Christo se commitentibus, testamento baptismali nostro renovando.

Testamentum Baptismale

Celebrans   Creditis in Deum Patrem?

Omnes       Credo in Deum Patrem omnipotentem, creatorem caeli et terrae.

Celebrans   Creditis in Iesum Christum, Filium Dei?

Omnes       Credo in Iesum Christum Filium eius unicum Dominum nostrum;

   Qui conceptus est de Spiritu Sancto, 

   natus ex Maria Virgine,

   passus sub Pontio Pilato,

   crucifixus, mortuus, et sepultus.

   Descendit ad inferos. 

   Tertia die resurrexit a mortuis.

   Ascendit ad caelos, 

   sedet ad dexteram Dei Patris omnipotentis. 

   Inde venturus est iudicare vivos et mortuos.

Celebrans   Creditis in Deum Spiritum Sanctum?

Omnes      Credo in Spiritum Sanctum,

   sanctam Ecclesiam catholicam,

   sanctorum communionem,

   remissionem peccatorem,

   carnis resurrectionem,

   et vitam aeternam. Amen.

Celebrans   Vultis perseverare in doctrina apostolorum et communione, in fractione panis, et in orationibus?

Omnes       Volo, Deo adiuvante.

Celebrans    Vultis perseverare in repugnante malo, et, quotiescunque in peccato caderitis, paenitentiam agetis, et Domino redietis?

Omnes       Volo, Deo adiuvante.

Celebrans   Vultis annuntiare, verbo et opere, Evangelium Dei in Christo?

Omnes       Volo, Deo adiuvante.

Celebrans   Vultis quaerere Christum in omnibus hominibus, proximum tuum sicut vosipsos diligentes?

Omnes      Volo, Deo adiuvante.

Celebrans   Vultis sequi iustitiam et pacem inter omnes gentes, et verebimini dignitatem cuiusque hominis?

Omnes      Volo, Deo adiuvante.

Orationes pro Candidatis

Deinde Celebrans congregationi dicit

Oremus pro his accepturis Sacramentum regenerationis.

Homo designatus dirigit petitiones sequentes

Ductor   Libera eos, Domine, a via peccati ac mortis.

Populus  Domine, exaudi orationem nostram.

Ductor   Aperi corda eorum gratiae tuae et veritati.

Populus  Domine, exaudi orationem nostram.

Ductor   Imple eos Spiritu sancto tuo et vivificanti.

Populus  Domine, exaudi orationem nostram.

Ductor   Custodi eos in fide et communione Ecclesiae tuae sanctae.

Populus  Domine, exaudi orationem nostram.

Ductor   Doce eos diligere alios in virtute Spiritus.

Populus  Domine, exaudi orationem nostram.

Ductor   Mitte eos in mundum ad testificandam caritatem tuam.

Populus  Domine, exaudi orationem nostram.

Ductor   Induc eos in plenitudinem pacis tuae et gloriae.

Populus  Domine, exaudi orationem nostram.

Celebrans dicit

Concede, Domine, ut omnes, in mortem Iesu Christi Filii tui baptizati, in virtute resurrectionis vivant, et adventum eius gloriosum exspectent; qui vivit et regnat nunc et in saecula saeculorum. Amen.

Gratiarum Actio super Aquam
Celebrans benedicit aquam, primo dicens

              Dominus vobiscum.

Populus     Et cum spiritu tuo.

Celebrans  Gratias agamus Domino Deo nostro.

Populus     Dignum et iustum est.

Celebrans dicit

Gratias agimus tibi, omnipotens Deus, pro dono aquae; super quam Spiritus Sanctus inter ipsa mundi primordia ferebatur; per quam filios Israel sicco vestigio transire fecisti, a servitute in Aegypto ad terram promissam eductos; in qua Iesus Filius tuus, a Ioanne baptizatus, Sancto Spiritu est inunctus Christus, ut, per mortem suam et resurrectionem, e captivitate peccati in vitam aeternam nos induceret.

Gratias agimus tibi, Pater, pro aqua baptismatis; in qua cum Christo consepulti sumus in mortem; per quam participes sumus resurrectionis eius; per quam Spiritu Sancto renascimur.

Et ideo, in laeta obedientia Filio tuo, in consociationem eius illos qui ad eum adveniunt in fide inducimus, eosdem baptizantes in nomine Patris, et Filii, et Spiritus Sancti. 

Ad verba sequentia, Celebrans aquam tangit

Nunc sanctifica, quaesumus, virtute Spiritus Sancti tui hanc aquam, ut illi, hic a peccato abluti et renati, semper maneant in vita resurrectionis Iesu Christi Salvatoris nostri;

Cui cum Spiritu Sancto, et tibi, sit omnis honor et gloria per omnia saecula saeculorum. Amen.
Consecratio Chrismatis

Deinde Episcopus Chrisma consecret, in vasum olei manum imponens, et dicens

Aeterne Pater, cuius beatus Filius Spiritu Sancto ungebatur Salvator ministerque omnium, hoc oleum consecra, quaesumus, ut qui per illum consignati participes sint sacerdotii regalis Iesu Christi; qui tecum vivit et regnat in unitate Spiritus Sancti, Deus, per omnia saecula saeculorum. Amen.

Baptisma

Quisque candidatus nomine introducitur Celebranti, vel sacerdoti adiuvanti vel diacono, qui deinde candidatum in aquam baptismalem immerget, vel aquam super candidatum fundet, dicens

N., ego te baptizo in Nomine Patris, et Filii, et Spiritus Sancti. Amen.
Actione expleta pro omnibus candidatis, Episcopus vel Presbyter, coram congregatione, super eos orat, dicens

Oremus.

Pater caelestis, tibi gratias agimus quoniam ex aqua et Spiritu Sancto his famulis tuis remissionem peccatorum concessisti, et eos sublevasti ad vitam gratiae novam. Spiritu Sancto tuo, Domine, eos custodi. Cor sapiens et intelligens, fortitudinem consiliandi perseverandique, mentem ad te cognoscendum diligendumque, et donum laetandi omniaque opera tua admirandi eis praebe.

Deinde Episcopus vel Presbyter capiti cuiusque manum imponit, frontem signo crucis [Chrismate, si velit] consignans, cuique dicens

N., Spiritu Sancto in Baptismate consignatus, et signo Christi notatus es in saecula. Amen.

Haec actio faciatur statim post ministrationem aquae, ante orationem antecedentem.

Omnibus baptizatis, Celebrans dicit

Salutemus novissime baptizatos.

Celebrans et Populus dicunt

In familiam Dei vos accipimus. Confitemini fidem Christi crucifixi, annuntiate resurrectionem eius, et participes este cum nobis in sacerdotio eius aeterno.

Si non sequitur Confirmatio, Acceptatio, neque Reaffirmatio Promissionum Baptismalium, hic sequitur Pax Domini.

Celebrans

Pax Domini sit semper vobiscum.

Populus

Et cum spiritu tuo.

Ad Confirmationem, Acceptationem, vel Reaffirmationem

Episcopus congregationi dicit

Oremus pro his qui renovaverunt votum Christo.

Silentium sequatur.

Deinde Episcopus dicit

Omnipotens Deus, tibi gratias agimus quod per mortem resurrectionemque Filii tui Iesu Christi peccatum vicisti et ad te ipsum nos adduxisti, atque per Spiritum Sanctum signando ad ministerium tuum nos obligasti. Renova in his famulis tuis testamentum quod cum eis fecisti in Baptismate eorum. Eos mitte in virtute eiusdem Spiritus ad faciendum ministerium quod pro eis exposuisti; per Iesum Christum Dominum nostrum, qui tecum vivit et regnat in unitate Spiritus Sancti, Deus, nunc et in saecula. Amen.

Ad Confirmationem

Confirma, Domine, N. servum tuum (vel ancillam tuam) Spiritu Sancto tuo; ei da potestatem ad ministerium tuum; et eum sustine omnibus diebus vitae. Amen.

vel

Protege, Domine, N. servum hunc (vel ancillam hanc) tua caelesti gratia, ut perseveret tuus in omnem aetatem, et in dies singulos multiplica in eo Spiritum Sanctum tuum magis magisque, donec pervenerit ad tuum regnum sempiternum. Amen.

Ad Acceptationem

N., te membrum noscimus unius sanctae catholicae et apostolicae Ecclesiae, et accipimus in societatem huius Communionis. Te benedicat, conservet, et custodiat Deus, Pater, et Filius, et Spiritus Sanctus. Amen.

Ad Reaffirmationem

N., Spiritus Sanctus qui opus bonum in te incepit, te dirige sustineatque in ministerio Christi et regni eius. Amen.

Deinde Episcopus dicit

Omnipotens et immortalis Deus, sit tua paterna manus semper super eos; sit Spiritus Sanctus tuus semper cum eis; et sic ducas eos in cognitionem et obsequium Verbi tui, ut in hac vita tibi serviant, et in vita venturi saeculi tecum inhabitent; per Iesum Christum Dominum nostrum. Amen.

Deinde Pax Domini offertur

Episcopus   Pax Domini sit semper vobiscum.

Populus      Et cum spiritu tuo.

Ad Eucharistiam

Officium pergitur cum Orationibus Populi vel Offertorio Eucharistiae, in qua oportet ut Episcopus, si praesens, Celebrans principalis sit.

Nisi in Festis Principalibus, Praefatio de Baptismo adhibeatur.

Conclusio Altera

Si nulla est celebratio Eucharistiae, officium pergitur cum Oratione Dominica.

Pater noster, qui es in caelis,

   sanctificetur nomen tuum,

   adveniat regnum tuum,

   fiat voluntas tua,

      sicut in caelo et in terra.

Panem nostrum quotidianum da nobis hodie,

Et dimitte nobis debita nostra,

   sicut et nos dimittimus debitoribus nostris.

Et ne nos inducas in tentationem,

   sed libera nos a malo.

Quia tuum est regnum, et potestas, et gloria

   in saecula. Amen.

Deinde Celebrans dicit

Omnes laudes gratiasque tibi, misericordissime Pater, quia nos accepisti in proprios filios per adoptionem, et nos in tuam sanctam Ecclesiam inseruisti, et nos dignos habuisti ut participes hereditatis sanctorum in lumine fiamus; per Iesum Christum Dominum nostrum, qui tecum vivit et regnat in unitate Spiritus Sancti, Deus, per omnia saecula saeculorum. Amen.

Stipes accipiantur et praebeantur, et aliae orationes offerantur. Officium cum hac oratione concluditur

Omnipotens Deus, Pater Domini nostri Iesu Christi, ex quo omnis paternitas in caelis et in terra nominatur, det vobis virtute corroborari per eius Spiritum Sanctum, habitare Christum per fidem in cordibus vestris, ut impleamini in omnem plenitudinem Dei. Amen.

Praecepta Adiuncta

Decet ut Sanctum Baptisma celebretur praecipue in Vigilia Paschali, Die Pentecostes, Die Omnium Sanctorum vel Dominica post diem Omnium Sanctorum, et Festo Baptismatis Domini nostri (Dominica Prima post Epiphaniam). Admonetur ut, si potest, Baptismata serventur in his occasionibus, vel cum episcopus adsit.

Si quodam die supra dicto ministerium habere potest nec episcopi nec presbyteri, licet ut episcopus diacono potestatem praesidendi faciat. In tali casu, diaconus orationem super candidatos in pagina 308 [Libri Precum Publicarum] et formulam actionemque sequentes omittit.

Licet partes omissae ministrare occasione Baptismatis Publici subsequenti qua episcopus vel presbyter praesidet.

Si in quattuor diebus supra dictis nullus est baptizandus, Renovatio Promissionum Baptismalium, in pagina 292 [Libri Precum Publicarum], pro Symbolo Nicaeno ad Eucharistiam recitetur.

Si optatur, licet hymnum Gloria in excelsis statim post versiculos ad initium liturgiae canere ante salutationem “Dominus vobiscum”.

Si episcopus adest, et aliis occasionibus cum ratione iusta, licet ut Collecta (in pagina 254 [Libri Precum Publicarum]) una cum Lectione de Baptismate (in pagina 928 [Libri Precum Publicarum]), vel pluribus, loco Proprio Diei substituatur.

Licet ut laici lectiones recitent, et decet sponsores. Licet quoque ut unus ex sponsoribus petitiones (in pagina 305 [Libri Precum Publicarum]) ducat.

In hac liturgia Symbolum Nicaenum non dicitur.

Si Praesentatio Candidatorum non ad fontem peragitur, ante petitiones (in pagina 305 [Libri Precum Publicarum]) vel in petitionibus ministri, candidati, sponsoresque ad fontem adeunt ad Gratiarum Actionem super Aquam offerendum.

Si iter ad fontem processio sollemnis est, psalmus aptus, e.g. Ps 42, vel hymnus vel antiphona canatur.

Si convenit, fons statim ante Gratiarum Actionem super Aquam aqua munda impletur.

Ad Gratiarum Actionem super Aquam, oportet ut Celebrans, si possit, populo trans fontem se opponat et sponsores sic ordinentur ut populus actionem clare videat.

Post Baptisma, cereus (qui ex cereo Paschali accendatur) cuique nuper baptizato, vel patrino vel matrinae, donetur.

Optetur ut omnes in frontem ecclesiae redeant ad orationem “Pater caelestis, tibi gratias agimus quoniam ex aqua et Spiritu Sancto” recitandam et caerimonias sequentes. Psalmus aptus, e.g. Ps 23, vel hymnus vel antiphona in processione canatur.

Oblationes panis vinique ad Eucharistiam baptismalem a nuper baptizatis vel patrinis matrinisque eorum praebeantur.

De Baptismate sub condicione ministrando

Si cum ratione dubitatur num quis aqua baptizatus est “In Nomine Patris, et Filii, et Spiritus Sancti” (quae Baptismati necessaria sunt), idem modo consueto baptizatur, sed haec formula recitatur.

Si non antehac baptizatus (vel baptizata) es, N., ego te baptizo in Nomine Patris, et Filii, et Spiritus Sancti. Amen.
De Baptismate subitario

Tempore discriminis, licet ut quicunque baptizatus Baptisma secundum formam sequentem ministret.

Praenomen baptizandi (si cognoscitur) recitans, aquam super eum fundit, dicens

Ego te baptizo in Nomine Patris, et Filii, et Spiritus Sancti. Amen.
Deinde Oratio Dominica dicitur.

Orationes adiunctae addantur, e.g.

Pater caelestis, tibi gratias agimus quoniam ex aqua et Spiritu Sancto huic famulo tuo (vel famulae tuae) remissionem peccatorum concessisti, et eum (vel eam) sublevasti ad vitam gratiae novam. Praesentia tua, Domine, eum (vel eam) corrobora, brachiis misericordiae tuae circumda, et conserva in aeternum.

Quicunque Baptisma subitarium ministrat sacerdotem parochiae propriae certiorem debet facere ita ut Baptisma recte perscribatur.

Si nuper baptizatus convalescet, debet Baptisma agnoscere ad celebrationem Sacramenti publicam, episcopo praesidente vel presbytero, et ipso sub condicionibus subitariis baptizato cum sponsoribus vel patrinis omnia nisi aquae ministrationem communicante.

